
DEPUTACION o: PONTEVEDRA

MAIS QUE NUNCA
NON PERDAMOS A
PROXIMIDADE

COMERCIO DE PROXIMIDADE
SEMPRE AO NOSO CARON
CO MELLOR DA NOSA PROVINCIA

i DEPUTACION "% wevos
i PONTEVEDRA %, 2030

SUMARIO

Cada elemento do sumario leva 4 sua paxi-
na correspondente.

BOTONS

Localizados nos bordos das paxinas, pre-
me os boténs para ampliar a informacidn,
comprar entradas, ver contido audiovi-
sual, volver ao sumario...

ZONAS INTERACTIVAS

Navega polas paxinas na procura das zo-
nas interactivas (fotografias, biografias
dos colaboradores, paxinas web, iconas de
redes sociais, logotipos...).

BARRA SUPERIOR

Sempre vas poder volver ao inicio dun
contido de varias paxinas premendo na
barra superior.

LIGAZONS

Para mais informacion, preme nas liga-
z6ns dos termos sublifiados en vermello.

EDITORIAL |

Nestas datas queremos reivin-
dicar o compromiso co comer-
cio local. Gustannos a vida e o
colorido con que os pequenos
comercios enchen os barrios.
Agradecemos recibir un trato
personalizado do panadeiro en
forma dun satdo polo nome e
un pan de verdade, cocido no
punto que nos gusta. Confiamos
cos ollos cerrados nos consellos
da pescantina para servir a mesa
cunha boa caldeirada de peixe. E
iluminamos o rostro cun sorriso
cando nos sacan do almacén esa
camiseta da que namoramos. E
por riba de todo, defendemos o
comercio de proximidade por
ser o modelo madis sostible, fa-
cendo unha aposta firme polos
produtores do pais e pola alta
calidade.

Con todo, somos conscientes de
que os tempos cambian e, con
eles, os nosos héabitos de consu-
mo. A supervivencia do peque-
no comercio pasa pola capaci-
dade de adaptacién. No canto de
loitar contra os novos modelos
de negocio que vifieron para
quedar, que tal se tomamos as
suas virtudes para incorporalas
ao noso? Con ese espirito, A
Movida bota a andar a platafor-

ma Eu regalo local.

E Tl, QUE VAS REGALAR ESTE
NADAL?

-

-


https://euregalolocal.amovida.gal

OLLO AO DATO

TALVEZ SEXA O MOMENTO [EBeEanalceiy

a tradicién do nacemento nos fogares, pois
este ano non temos o Belén Monumental
na Casa das Artes, nin o Poboado de Nadal
na Casa Galega da Cultura, namentres
que se mantén o Concurso de Beléns de
Afundacién, mudindose ao eido dixital na
sua 55° edicion.

(A d TRl :1 V.S Moito mais que un

paseo para ver a iluminacién do centro é o
que ofrecen os itinerarios organizados por
Free Tour Vigo, cun percorrido por perso-
naxes ou acontecementos que fixeron brillar
a cidade en contraste con aqueloutros mo-
mentos escuros.

(o Xl 11V Y [ef]e] voga contra vento e

marea. A segunda longametraxe do director
vigués Fon Cortizo, 9 fugas, continta a sta
Xeira tras a estrea o mes pasado no Festival
Xixén, cun elenco cos nomes de Maria
Roja, Marta Pérez, Paco Barreiro ou a
triade que conforma a compania de teatro
A Panadaria. Na mesma semana, o com-
posteldin Alfonso Zarauza inaugurou coa
pelicula Ons a dltima edicién de Culturgal, a
feira das industrias culturais de Pontevedra;
cunha parella de actores formada polo noso
vecifio Antonio Duran «Morris» e a lu-
guesa Melania Cruz, o filme estréase o
venres 18 en salas comerciais.

NIN SEQUERA UNHA PANDEMIA Butthiteiell

pode co iluminado Nadal vigués, pero a cou-
sa tampouco ¢ indiferente: este ano non hai
nora nin mercado no parque da Alameda. E
quen non sente un arrepio vendo cos ollos
de hoxe a aglomeracién para ver o prendi-
do das luces o ano pasado? O Concello vén
de anunciar o incremento da vixilancia con
camaras de seguridade nas rdas madis tran-
sitadas.

'O QUE NON TEN CAA NIN LUGAR,

High Paw

«UNHA MULLER QUE ENTRA
NUN GRUPO TEN QUE DEIXAR DE SER

VISTA COMO UN SER FODIBLE»

TEXTO: FOTOS:

Paula
Herrero (Vigo, 1993) estd a despuntar
na escena local do reggae. Neste ano en
que recibiu, canda o grupo Elephants
Yard, un galardon na setima edicion dos
Premios Martin Cédax da Musica, a pe-
sar de ver truncada a siia xira de concer-
tos por mor da pandemia, manten unha
actitude activa e reivindicativa que fai
que non pare nin por un intre. Quedamos
no peirao de reparacions de Bouzas, co
son de fondo de estaleiros e talleres navais
nas sias xornadas de traballo.

Empezaches na musica sendo moi novi-
fla, contanos como foron eses inicios.

Sempre escoitei moita musica. Cando tifia
15 anos, uns colegas tifian un grupo e bus-
caban unha cantante. Tocaban punk-rock,
nesa época eu era superpunky e entrei de
vocalista nesa banda, chamada Overhear.
Traballamos arreo, todo o tempo libre que
tilamos era para iso... galamos o concurso
Maketén Estrella Galicia coa primeira grava-
cién que saiu 4 luz. Os inicios transcorreron

entre sonos e letras de cagarse en todo. A
esa idade eu tampouco atopaba o meu sitio,
andaba sempre a criticar o mundo, pero non
sabia como canalizar esa frustracién. A mad-
sica axudoume a sentirme un pouco en paz.

Acertamos se dicimos que o que fas ago-
ra é reggae?

Canda os Elephants Yard estou a facer re-
ggae roots, un estilo de reggae espiritual, pro-
fundo, racial, pero con personalidade viguesa.
Reivindicamos as nosas cousas a través dese
espirito. Pero eu doulle un pouco a todo. Fago
reggae entre outras cousas. De feito, ando a
gravar cousas de hip-hop cunhas amigas.

Logo non se entende o reggae sen reivin-
dicaciéon?

Totalmente. O reggae naceu en Xamaica a
través doutros estilos: rock steady, ska.. mu-
sicas embebidas nas influencias dos EUA e
tamén do soul, musica de festa... Pero a reali-
dade xamaicana non era s6 unha festa e habia
Xente que intentaba recuperar o pobo baixo o
xugo do colonialismo inglés... Xurdiron figu-
ras como Martin Luther King ou Marcus
Garvey, que, de feito, era xamaicano. Xente

que falaba claro sobre o orgullo da negritude. =%

O teu primeiro grupo era punk como
chegaches ao reggae?

O punk que se xerou en grupos como The
Clash ou Madness bebia da cultura xamai-
cana. O Reino Unido recibiu moita inmi-
graciéon de Xamaica, polo que estilos como o
blue beep, o rock steady ou o ska fixeron acto
de presenza en rdas e festas. Moita xuven-
tude branca inglesa acabou mamando diso.
Eu escoitaba moito estes estilos e, a pouco
que investigaba, sempre daba con artistas
Xamaicanos.

Volvendo ao da reivindicacién, que
mensaxe queres enviar coas tuas letras?
Penso que critico a socie-

dade de xeito integral. Non

critico un 4mbito sé porque

creo que todos os 4dmbi-

tos estdn interconectados.

Intento enviar mensaxes de

activacién para o cambio,

cara a unha realidade que

eu considero madis xusta,

midis libre.

Conlecer a Woyza tivo importancia na
taa carreira?

‘Woyza é para min unha figura de referencia.
Sempre a seguin, influiume o feito de mirar
que alguén da mina cidade estaba a facer
algo con tanta calidade, manténdose sempre
activa e vivindo diso. Moi importante para
min. Cofiecina no local que hoxe se chama
Kingston Club, dixome que daba clases de
canto e a partir de ai estivemos en contacto.
Acabei tocando con ela, fixenlle coros... Ver
como alguén que admiraba tanto confiaba en
min foi un impulso moi grande.

Como che esta afectar a pandemia?

Son unha persoa moi centrada no directo, é
co que madis desfruto. Perder as actuaciéns
ao vivo obrigame a centrar o obxectivo
noutras cousas. Iso tamén esta guai, porque

levo tempo querendo ter estudio propio na
casa, para producir cousas novas. O que pasa
é que estou a abanear. Eu non tiven acceso
a ningun tipo de prestacién econdémica. A
vida das persoas que traballamos na musica
sempre foi dura a nivel laboral e agora queda
en evidencia a falta de proteccién ao respec-
to. Non nos poden ter outro ano sen tocar,
hai moita xente que vive disto. Ha chegar o
momento en que todo estoupe e iso acéuga-
me. No mundo da msica temos unha rede
forte, defendémonos entre nés.

Xunto a Elephants Yard facias as jams na
sala El Contrabajo. Como funcionaban
nunha cidade como Vigo?
As jams eran un espazo moi
importante e moi especial,
vifian unha chea de instru-
mentistas que son moi bos
co seu instrumento pero
que saen da sta zona de
confort porque realmente
non estaban acostumados
ao reggae. Penso que foi
unha triunfada conseguir
facer unha jam de reggae unha vez 4 semana
nunha cidade como Vigo, paréceme stper
importante.

Como ves a escena musical na nosa ci-
dade?

Considero que Vigo é un lugar potentisi-
mo a nivel musical, pero estd abandonado.
A xente que pode tomar decisiéns para
impulsar a musica, non sé non facilitan as
cousas, senén que poiien trabas para todo
0 que non sexa a sua propia programacion.
E, para o meu gusto, tefien un criterio mu-
sical bastante pobre. Eu non son técnico de
cultura, pero guianse por cousas mainstream,
polo nimero de seguidores nas redes, polo
caché ou polo éxito na televisién. Non existe
a vontade de mostrar cousas novas, de crear

espazos nos que ensaiar, coa excepciéon das =P

salas de ensaio de VigoSénico, un salvavidas
nesta cidade. Hai moitisimas persoas facen-
do boa msica, pero non hai un seguimento,
un apoio para toda esta xente.

High Paw & Elephants Yard recibistes
unha alegria na VII Edicién dos Premios
Galegos da Musica Martin Codax, na ca-
tegoria musical de reggae, ska e mestizaxe.
E o primeiro ano que nos presentamos e
é brutal gafar! E moi importante, porque
ademais é un recofiecemento que fai a aso-
ciacién de Musicos ao Vivo, é dicir, do gre-
mio. E un momento raro, porque un premio
destes date a cofiecer dando pé a que a xente
te chame para facer bolos, e agora... Pero
por suposto que estamos contentas: agora

que imos sacar o EP, podemos demostrar
que estamos 4 altura do premio.

ormas parte do colectivo feminista 85C.
Viviches situacions machistas no ambi-
to da musica?

Si, claro, como tamén as vivin paseando pola
rua ou indo 4 tenda. No reggae promévese
unha mensaxe de amor, paz e unidade, pero
si que se dan situaciéns de paternalismo ex-
tremo. As veces impoierse ¢ dificil, porque
non estou a falar de situaciéns agresivas,
pero hai cousas que no fondo resultan ofen-
sivas. Non son violentas pero violentan.
Sobre todo cando vefien de xente con mais
poder cd unha, promotores e demais xente
que toma decisiéns que supofien cartos.

Ainda é raro ver mulleres guitarristas.
Eu son unha instrumentista un pouco po-
bre. Sen sair da cidade, coiiezo mulleres gui-
tarristas que son tremendas. Hai moito ta-
lento feminino nos conservatorios, pero hai
unha desconexién entre os proxectos musi-
cais mdis populares e a considerada musica
culta. Esta musica popular estd na rda, am-
biente que moitas veces estd tomado polos
tios. Non faltan mulleres instrumentistas;
falta que caia o heteropatriarcado, para que
as relaciéns entre as persoas non estean con-
dicionadas polo xénero. Unha muller que
entra nun grupo ten que deixar de ser vista
polos compafieiros como un ser fodible. Eu
pasei por ese tipo de cousas.

Por que escolliches o recheo de Bouzas
para esta entrevista?

Paréceme unha cousa horrible encher o mar,
responde totalmente a intereses industriais.
Gistame ocupar este espazo porque parece
que aqui s6 se desenvolven actividades que
tefien que ver co bombeo econdémico, a min
glstame pasear por aqui. Ademais neste pei-
rao non entra a policia, alén da policia por-
tuaria. E iso tamén me encanta.

GRAFFITI

JUAN TEIXEIRA

Fotégrafo documental
e xestor cultural

VIGO,
CIDADE DE COR:
Susie Hammer

Zuzia Mlotek, alias U1V IS [1:8 vén

da Europa do Leste. Mais en concreto de
Varsovia, ainda que hai anos que reside en
Madrid. A sta obsesién desde que era ben
nova é fedellar con plastilina, debuxar, pintar
e recortar. Xa o di ela: «Non paraba de pro-
ducir cousas que regalaba a todo o mundo,
era unha nena moi tranquila, pasaba o tem-
po soa entre lapis de cores, non me movia
da cadeira. Hoxe sigo igual». Esta paixén in-
nata levouna irremediablemente a dedicarse
de cheo 4 ilustracién infantil. Ainda que &s
veces tamén amplia o formato enfrontdndo-
se aos muros. E o caso da obra que fixo no
Calvario, rematada nun tempo récord de tres
dias, que alegra o dia a dia de todo aquel que
pasa pola ria de Cataluia desde o 2018.

Esa é a finalidade das obras de Susie
Hammer: animar a vida da xente. Para o
conseguir, fai uso dun estilo moi simple, case
infantil, entre os estilos naif e pop. Ela define

4

o seu propio labor como «moi doado e po-
sitivo, intentando provocar un sorriso, que
divirta, que sexa positivo e provoque unha
sensacién de ledicia». E iso é o que precisa-
mos hoxe en dia.

A foto que ilustra este artigo foi tomada o
pasado mes de marzo, co confinamento da
poboacién acabado de inaugurar en todo o
Estado. Ainda lembro esa sensacién tan es-
trafia da cidade baleira, triste, con militares
polas ruas (algo que ainda me irrita a dia de
hoxe polo disparate que supén), e buscando
algo que ilustrase graficamente o asasino in-
visible. Indo atrds dun operario que desin-
fectaba as ruas, topei co mural de Susie, e re-
coflezo que me sacou un sorriso. Non sei moi
ben se polo surrealismo da circunstancia ou
polo poder das cores planas da artista polaca
que o asina, pero iso é secundario. Porque a
arte fainos humanos, e tanto ten que a téc-
nica sexa barroca, sinxela ou minimalista,
profunda ou superficial. Despedimonos coas
verbas de Susie: «Coller un pincel e pintar
calquera cousa que queiras é un superpoder,
un superpoder que ten calquera e co que
pode cambiar o seu mundo».

O MURAL ESTA A ALTURA DO NUMERO 21 DA RUA DE CATALUNA, NO BARRIO DO CALVARIO.

STREET PHOTO

FELIPE CARNOTTO

Fotégrafo documental

TARDES DE FRIO E CHUVIA

CANDO VENEN AS CHUVIAS,

AS CASTANAS E OS NOVOS CONFINAMENTOS,

O OUTONO BRINDA UNHA IMAXE RENOVADA DA RIA.
COBRAN RELEVANCIA AS GAIVOTAS E OS MARINEIROS.
CARA AO INVERNO.

GASTRO

DIETA ATLANTICA
BY PEREIRA

A publicacién do receitario de
funciona como un anuncio do Nadal. Desde
hai tres lustros, esta empresa de produtos
do mar lanzou esta iniciativa que promove
a alimentacién saudable baseada no consu-
mo de peixe e marisco, tan tipicos na nosa
terra. Este ano toma a forma dun calendario
no que se propén unha receita ao mes con
ingredientes clave, como lagostinos, luras,
peixe sapo, pescada ou polbo.

O propésito para o 2021 do Grupo Pereira
é poiier en valor a dieta atlintica a partir de
receitas féciles e orixinais, para que os pra-
tos saudables e deliciosos poidan ser levados
a cabo por cocifieiros experimentados e no-
veis. «Con este receitario pofiemos de ma-
nifesto a importancia de consumir produtos
reais, naturais, capturados no mar e conxe-
lados directamente a bordo durante a trave-
sia dos buques da nosa armadora. Isto me-
llora o valor nutricional dos nosos produtos,
cunha garantia de seguridade alimentaria
adicional que os converte en aliados para a
saide», sinala Ruy Andrade, director de
comunicacién da compafia. Desta volta, as
receitas son propostas por tres influencers
que destacan no ambito da alimentacién a
nivel estatal: a nutricionista galega Amil
Lépez, creadora de Dieta Coherente; Mario
Ortiz, especialista en alimentacién depor-
tiva; e Vicky Fernandez, autora do libro
Pierde peso con comida real.

Pereira

Rua da Ronda de Don Bosco, 41 e ria de Beiramar, 59
pereira.es | recetasdepescadoymarisco.com

f© ¥ pereiraenlared

O receitario podese descargar en pereira.es
ou en recetasdepescadoymarisco.com, onde
se poden consultar todas as receitas publi-
cadas ao longo destes 15 anos. Para quen
prefira o formato fisico, poden encontrar o
receitario impreso nas tendas de Pereira, no
numero 41 da ria da Ronda de Don Bosco
ou no 59 da ria de Beiramar.

PEREIRA

https://www.pereira.es/

REPORTAXE

Cultura
a domicilio

TEXTO: PABLO VAZQUEZ

GOLPES BAJOS ESTREOU RNV/EICIESE

pos para la lirica» en 1983. Hoxe, case catro
décadas despois daquel canto de German
Coppini, son malos tempos para a lirica e
para a literatura en xeral, como tamén o son
paraa musica, as artes escénicas, as artes plas-
ticas, o cinema... O tecido cultural atravesa
unha situacién moi complicada, esperando
por uns tempos mellores que parecen non
dar chegado. Co asumido distanciamento
social e o aforo limitado, calquera espazo que
alberga estas actividades amosa unha estam-
pa deprimente que sé consegue aumentar
saudades dos tempos desenmascarados. Con
todo, compre non deixarse levar polo derro-
tismo e adaptarse da mellor maneira posible
4 situacién actual. Internet permitenos go-
zar de moreas de contidos culturais na rede,
ademais de facilitar o envio de produtos aos
fogares. E posible seguir consumindo produ-
tos de proximidade desde a casa namentres
se apoia o pequeno comercio, algo que non é
alleo 4 nosa cultura.

Unha das grandes novas do mes pasado foi
o nacemento de
unha plataforma en lifia creada por CEGAL
(Confederacién Espafiola de Gremios y
Asociaciones de Libreros), que conta con
mais de un millén e medio de libros 4 ven-
da. Neste espazo de resistencia, que pretende
competir contra grandes complexos multi-
nacionais sobradamente cofiecidos, atopa-
mos librerias viguesas como Cartabén, Ites,

Libros para sofar, Librouro ou Nobel. Unha
opcién ideal para comprar e agasallar litera-
tura e axudar 4s nosas tendas sen sairmos da
casa.

A primeiros do mes pasado, logo do cente-
nario da primeira publicacién da revista Nos,
anunciouse a sda dixitalizacién completa
no portal web onde se espera
concluir o ano co total dos 144 exemplares
dixitalizados disponibles. Ademais existen
mais de 5.000 titulos histéricos para con-
sultar, entre os que se encontran algunhas
obras clave da nosa literatura en formato de
libro electrénico. E é que a literatura online
pode convivir en harmonia con librerias
como as amentadas ou bibliotecas, como o
servizo publico que ofrecen na nosa cidade
as que levan os sobranceiros nomes de Juan
Compaiiel ou Xosé Neira Vilas. Volvendo
drede, imos parar a onde pode-
mos atopar tanto e-books como filmes gale-
gos, cun funcionamento de préstamo similar
ao dunha biblioteca convencional, ademais
de complementarse cun interesante catilogo
do libro electrénico en casteldn. O apartado
audiovisual contén unha escolma do noso
cinema, con filmes tan recentes como O que
arde (Oliver Laxe, 2019), Longa noite (Eloy
Enciso, 2019), Dhogs (Andrés Goteira,
2017), Decorado (Alberto Vazquez, 2016),
Lobos sucios (Simén Casal, 2016), Os dias
afogados (César Souto e Luis Avilés, 2015),

O descoiecido (Dani de la Torre, 2015), No =

CULTURA A DOMICILIO

Cow on the Ice (Eloy Dominguez, 2015), A
esmorga (Ignacio Vilar, 2014), Os fenéme-
nos (Alfonso Zarauza, 2014), De profundis
(Miguel Anxo Prado, 2007). Tamén hai
representacién local con La mujer invisible
(Noemi Chantada, 2018), Matria (Alvaro
Gago, 2017) ou Vigo 1972 (Roi Cagiao,
2017).

Entre as grandes companias de video
baixo demanda, como poden ser Filmin,
Movistar+ ou Netflix, tamén hai peliculas
e series con selo do pais: A illa das mentiras
(Paula Cons, 2020), La unidad (Dani de
la Torre, 2020), Auga seca (Tofio Léopez,
2020), Quen a ferro mata (Paco Plaza, 2019),
Hierro (Jorge Coira, 2019), 16 de decem-
bro (Alvaro Gago, 2019), Hamada (Eloy
Dominguez Serén, 2018), A sombra da
lei (Dani de la Torre, 2018), O sabor das
margaridas (Miguel Conde, 2018), Farifia
(Carlos Sedes, Jorge Torregrossa, 2018),
Maria (e os demais) (Nely Reguera, 2016)
ou Psiconautas, os nenos esquecidos (Alberto
Vézquez, Pedro Rivero, 2015).

Tamén é certo que ao termos acceso gratui-
to a plataformas internacionais tan popula-
res como Spotify ou YouTube corremos o

risco de esquecer a escena musical mais nosa.
Unha moi boa forma de apoiar artistas e
bandas locais, especialmente nesta época sen
apenas concertos, é comprar discos e demais
artigos a través das suas propias paxinas web.
Tamén existen plataformas galegas como
na que mediante subscricién se
pode gozar de infinidade de directos, tanto
nacionais como internacionais; ou
unha alternativa 4s ac-
tuaciéns presenciais. Pero non imos deixar
de lado as salas, que padecen o decreto que as
mantén pechadas desde hai meses, deixando
un baleiro enorme na noite viguesa. Por isto,
a promotora Sweet Nocturna sacou 4 venda
unhas camisetas co lema «Support your local
music dealer», é dicir, «Apoia o teu provedor
local de misica», cuxos beneficios estan des-
tinados a estes espazos culturais.

Malos tempos ou non, non hai escusa para
deixar de apoiar a nosa industria cultural,
mesmo desde as trincheiras das nosas casas.
Cando o pesadelo da crise actual remate, a
saber cando, non nos gustaria espertar nun
mundo en que o sector cultural foi derru-
bado sen que ninguén o defendese. Porque
deixar esmorecer a cultura si que é un golpe
baixo.

https://www.tolemias.tv/
https://apontestudio.com/
https://apontestudio.com/

REPORTAXE

Por un Nadal
€ NO0So

TAMARA NOVOA

Bip-bip! O reloxo do forno fai que levante a vis-
ta do mobil. O recendo das galletas de chocolate
acabadas de facer lévame deinmediato a outrora.

Aquilo era pouco menos que un ritual. Todos os
sabados pola mand eu espertaba con mina nai
xa preparada para ir buscar o almorzo. Sempre
colliamos o0 mesmo rumbo: baixar as escaleiras,
chegar d ria e virar a esquerda por aquela ave-
nida que chegaba d praza. As veces, miiia nai
aproveitaba para facer algiin recado: deixarlle
a Manolo, o zapateiro, unhas botas para repa-
rar, encargarlle o peixe a Berta para recoller ao
mediodia ou ir onda o reloxeiro, Vicente, para
mudar a pila daquel reloxo que paraba mdis do
que andaba. Eu sempre facia un alto no mesmo
punto do camiiio, nunha esquina na que hoxe
hai unha sucursal bancaria, erixiase daquela
un sofio infantil: a xogueteria. Un escaparate
cheo de cores e formas no que todo me chamaba
tal atencion que me resultaba inevitable pedir-
lle @ mifia nai ir saudar a dona. Aquela sefiora
sempre me regalaba un bo sorriso e unha pre-
sa de sugus de papel azul, os meus favoritos.
Encantdbanme os coches, as monecas e os 0sifios
de peluche, pero mentres a mamd falaba con
Celia, que asi se chamaba a dona da tenda, eu
enredaba con aqueles crebacabezas de madeira
que tanto me gustaban ata que tifiamos que se-
guir o camifio. Nada mdis chegar d cafeteria,
saudabamos a Alba e corriamos a coller sitio
na mesa do fondo, o sitio de sempre, d beira
dunha fiestra enorme con vistas ao campo. Ao

pouco de sentarmos, volvia aparecer Alba coa
nosa comanda. Un café con leite a ferver, unhas
torradas con manteiga e marmelada e un vaso
de auga da billa para a minia nai. Para min, un
zume de laranxa acabado de espremer e aquelas
galletas deliciosas que tanta fama lle daban. En
cada bocado podia sentir o chocolate derreterme
na boca. lamos devagar para degustar aquel al-
morzo, mifia nai aproveitaba para ler a prensa
e eu sempre acababa por atopar ali algiin vecifio
con quen xogar. A volta, colliamos un camifio un
chisco mais longo. Tifiamos un acordo: eu portd-
bame ben mentres ela se perdia entre os andeis da
libreria Central e logo ela agardaba paciente a
que eu cansase de brincar no parque, onde ela me
empurraba no bambdn e me recollia no tobogan.

Co tempo, acabei cambiando a tenda de xoguetes
por un comercio de roupa que abrira unha rapa-
za bastante nova xusto na mesma praza e, igua-
lifio que a mifia nai, podia botar horas ollando os
libros da Central.

Ring!!! O timbre. Deixo a galleta que estou a
catar —nada que ver coas que facia Alba— e
vou abrir a porta. E un mensaxeiro que trae un
paquete para Xodn. As présas, deixa no chan do
recibidor esa caixa que leva un sorriso pintado,
mentres colle polo aire o nome e o niimero do
DNI que lle canto. Cerro a porta e deixo o pa-
quete na mesa da cocifia. Ou moito me equivoco
ou isto vai ser o meu regalo de Nadal. De golpe,
éntrame o frio.



RENOVARSE OU MORRER

A pandemia puxo en evidencia algo que xa
sabiamos: o comercio online veu para que-
dar. As plataformas de venda a domicilio au-
mentaron as vendas de forma exponencial
durante os meses de confinamento. Facer a
compra a golpe de clic ou atopar case cal-
quera cousa que precisemos sen sairmos da
casa é comodo e aforra tempo. Mesmo os
mdis reticentes 4s novas tecnoloxias acaban
por repetir cando xa picaron no comercio
electrénico. Pero estaremos acabando co
comercio de toda a vida?

Ante estes ventos de mudanza, estdn a xur-
dir plataformas que queren contribuir a que
0 pequeno comercio se modernice asumin-
do as novas tecnoloxias. Unha destas inicia-
tivas pioneiras é nada en Vigo
hai un lustro. O seu creador, Pablo Sinchez,
canso de ver como medraba na sta zona
o numero de baixos comerciais baleiros e
vendo que un dos principais problemas do
pequeno comercio era a falta de dixitaliza-
cién, puxo en marcha unha web que servi-
se como escaparate para o produto local. A
base de ensaio e erro, no ano 2019 viu a luz
dbarrio.com, pero foi na primavera deste
ano cando despegou. Neste caso, o confi-
namento foi o pulo definitivo. «Ao termos
que quedar na casa, moitos comercios pe-
quenos viron en DBarrio unha opcién para
sobrevivir. De feito, hai tendeiros que nos
recofieceron que non seguirian abertos de
non ser por nés», explica Pablo. DBarrio
pasou en poucos meses de 150 a 800 comer-
cios inscritos, e de Vigo deu o salto a ou-
tros concellos de Galicia e outros puntos do
Estado: Bilbao, Caceres, Cantabria, Madrid,
Segovia, Toledo... En sintonia cos valores
que promove a plataforma, é xente local a
que se encarga de xestionar a operatividade
de DBarrio en cadanseu lugar. «Nés facili-
tamoslle a tecnoloxia e todo o cofiecemento

& DBARRIO

wete Tt [

Piensa en local
Pide en

DBARRIO

dbarrio.com | f@ dbarriopontevedra

que nos foi dando a experiencia», engade
o director da plataforma viguesa. Sdnchez
desmaircase das grandes plataformas cun par
de argumentos mais: «As comisiéns que lles
cobramos aos comercios son s6 do 5% e s
traballamos con repartidores que son auté-
nomos de verdade: eles marcan o prezo e o
horario do seu traballo».

A Movida tamén se suma ao berro de axu-
da polo comercio de proximidade. Para iso
creamos a plataforma
onde se reinen moreas de propostas para
o consumo local durante estas datas, con-
tribuindo a avivar o pequeno comercio. A
través das pantallas podemos dar un paseo
virtual polos escaparates vigueses. Do ou-
tro lado sempre haberd alguén cun sorriso
de verdade. Unha accién coa que imos da
man doutras empresas que queren amosar o
seu compromiso coa cidade: Cervexas Nos,
Garpe e Sémola. Este Nadal, comercio local.

A plataforma Eu regalo a local conta co apoio de:

M. GARPE sémotar

CERVEXA IMPRESION
ARTESANAL

https://euregalolocal.amovida.gal/
https://semola.es/
https://www.cervexanos.es/
https://dbarrio.com
https://www.instagram.com/dbarriopontevedra/
https://www.instagram.com/dbarriopontevedra/
https://www.facebook.com/DbarrioPontevedra/
https://garpe.com/
https://dbarrio.com/

SEIS REGALOS DA TERRA

TEXTO: ESTELA GOMEZ

Asumir que o deste ano non é o noso Nadal
de sempre non é doado. O repenicar das
malas noticias parece superar ao das panxo-
lifias. Con todo, queremos seguir presentes
na vida dos nosos, facelos percibir que nos
importan, engalanalos co noso recordo. A
pesar da distancia social, queremos que nos
sintan preto. Cémpre prestar atencion aos
detalles. Que mellor mostra que un regalo
de proximidade? A personalidade do co-
mercio local arrequece os regalos dunha ca-
lor e unha orixinalidade que a frialdade das
grandes superficies globais non é quen de
ofrecer. Ademais, apostar pola economia do
noso sempre ten retorno. Para nos facilitar
a cousa, deseguido presentamos seis propos-
tas con selo galego para estar tan presentes
como nunca.

1. PENDENTES GORGONIA

Unha xoia é un regalo eterno, e estes penden-
tes feitos en prata de lei contefien un arrecife de
coral que nos permitird levar connosco o mar a
onde vaiamos. Case sentimos o son das bugui-
nas nada mais penduralos das orellas, tefien un
aquel de maxia. Con eles podemos iniciar unha
tradicién de xeraciéns plasmada nun caderno de
biticora familiar. Un acerto seguro.

103,00 € // ARDENTIA -RUA DE POLICARPO SANZ, 22-
ARDENTIA.ES

2. CAIXA DE INVERNO

Co nadal, chega o mes mdis doce por antono-
masia. Velaqui temos o galano perfecto para go-
zar das longas sobremesas propias destas datas:
a caixa de inverno desehada por esta afamada
pasteleria viguesa. Que ten dentro? Nada menos
que unha seleccién de doces artesins, ideal para
os mais larpeiros. Bombéns, polvoréns e turrén
para facer as delicias de toda a familia. O propési-
to das dietas non toca ata o ano que vén!

55,90 € // SEMOLA -PORTA DO SOL, 10;
RUA DO MARQUES DE VALLADARES, 14;
AVENIDA DAS CAMELIAS, 62-
SEMOLA.ES

https://www.ardentia.es/
https://semola.es/
https://www.ardentia.es/
https://semola.es/

REPORTAXE: POR UN NADAL DE NOSO

3. EXTINTOR CON MOITO BUQUE

Non sempre é momento para o viiio, pero sem-
pre o deberia ser para o bo humor. E para sufocar
o incendio que non parou de avivar todo o ano,
nada mellor que apagar o lume e prender a risa.
Un extintor disfrazado de botella de viio pode
converter a seguridade en algo sorprendente.
Esperamos que o lume se apague de vez!

79,75 € // BRUTAL BAZAR -RUA DE CARRAL, 19-
BRUTALBAZAR.COM

4, SELECCION DE DELICIAS ARTESAS

Esta caixa chea de produtos galegos de primei-
ra calidade faille fronte a calquera cesta de em-
presa... e non hai que ir ao choio por ela! Nesta
seleccién de delicias elaboradas artesanalmente
temos todo o necesario para unha noiteboa ou
para unha boa noite calquera: galletas, queixo, li-
cor, marmelada, vifio... e moitas madis delicatessen.
Para cocifiar coma chefs e comer coma reis!

83,00 € // CARABUNAS
CARABUNHAS.COM

5. LAMINA DE ICONAS VIGUESAS

Nestas datas, os exiliados volven 4 casa por
Nadal... ou non! Este ano o retorno é incerto.
Para todos aqueles que marchan levando a ma-
leta cargada de morrifia, nada mellor que unha
ldmina con imaxes icénicas da cidade. Deseno da
terra polo mundo adiante.

15,00 € // ULTRAMARINOS DESENO GALEGO
ULTRAMARINOS.GAL

*GALICIA®

* TERRA NAI v

6. MASCARAS ZENTOLAS

Queiramos ou non, as mdscaras hixiénicas vi-
fleron para quedar converténdose no tunico
complemento indispensable para pisar a rua.
Cémpre elixir as que cumpren todos certificados
de proteccion sanitarios e que resulten cémodas
de levar. E se lles engadimos desefios orixinais e
unhas doses de retranca? O agasallo de moda!

11,95 € // REI ZENTOLO -RUA DO PRINCIPE, 1-
REIZENTOLO.ES

https://brutalbazar.com
https://ultramarinos.gal
https://brutalbazar.com
https://ultramarinos.gal
https://carabunhas.com/
https://carabunhas.com/
https://reizentolo.es/
https://reizentolo.es/

OUTRAS MOVIDAS
DO VENRES 4 AO DOMINGO 6

EL ANIVERSARIO
TEATRO ENSALLE

Teatro Ensalle esti de celebracién. E hora da festa
de aniversario e todo o mundo é benvido nesta casa.
As paredes célidas acollen os invitados, nada malo
pode pasar. Bebendo e bailando ata a fin do mundo.
Bailando ata que o calzado nos manque. Bebendo para
transformar a existencia nunha sorte de preguiza fes-
tiva. Adiante.

As 20.30 H //10,00 €

E DOMINGO 6

AUDITORIO DO CONCELLO

Especticulo de danza contemporinea da man da com-
pania Exire, coas bailarinas Alba Fernandez e Ana
Beatriz Pérez exercendo como autoras, directoras e
coredgrafas. Un especticulo que fala da liberdade, das
viaxes vitais, de plantar cara aos dixomedixomes e de
seguir os propios instintos. Ata a medula.

AS 20.30 H // 8,00 €

XOVES 10 E VENRES 11

EL KANKA + McENROE
AUDITORIO MAR DE VIGO

Tras o aprazamento provocado o mes pasado, desta
vai: volven os Momentos Alhambra: Acustiquisimos cun-
ha xornada dobre de musica. Na primeira data actda
El Kanka, cantautor malaguefio moi habilidoso coa
guitarra. Ao outro dia temos encol do escenario a
McEnroe, a veterana banda vasca de indie que lidera
Ricardo Lezon.

AS 20.30 H // DESDE 12,00 €

https://entradas.ataquilla.com/ventaentradas/es/otras-musicas/hall-auditorio-mar-de-vigo/11710--acustiquisimos-el-kanka.html
https://teatroensalle.com/espectaculos/el-aniversario/
https://www.eventbrite.es/e/entradas-medula-vigocultura-115635893069

* Os horarios poden variar segundo as restriciéns legais de mobilidade nocturna por mor da segunda vaga da COVID-19. n
NA AXENDA DE AMOVIDA.GAL PODES CONSULTAR ESTES E OUTROS MOITOS EVENTOS DE NOVEMBRO EN VIGO

E DO VENRES 11 AO DOMINGO 13

EL DIABLO EN LA PLAYA
SALA ARTIKA

Ana Vallés dirixe esta a xuntanza das intérpretes
Celeste Gonzalez e Claudia Faci. Con elas veu o es-
candalo. Celeste e Claudia. Anxo e demo. C e C. Quen
é quen? Entra no xogo a segunda semana de decembro
na sala da avenida da Beiramar, da que Matarile Teatro
é compania residente.

VENRES E SABADO, AS 20.30 H; DOMINGO, AS 20.00 H
DESDE 10,00 €

Foto: Rubén Vilanova

SABADO 26

LESTRATO FEST
SALA REBULLON -MOS-

Festa de aniversario da promotora de concertos
Lestrato, contando cos acordes das bandas The
Impossiblues e Dixie Town, que volve aos escena-
rios despois dunha longa parada. Os beneficios van
destinados 4 SalaSon de Cangas, recofiecido local de
concertos do Morrazo.

AS 18.00 H // 15,00 €

Ultimo concerto da Orquestra Clasica de Vigo no
que deu en chamar Tempada 20.2, homenaxeando a
Ludwig van Beethoven polo 250° aniversario do
seu nacemento. Baixo a batuta de Manuel Martinez
e con Severino Ortiz como solista, a formacién inter-
preta o Concerto para piano e orquestra n°4.

AS 20.30 H // PREZO POR CONFIRMAR

https://www.artikavigo.com/el-diablo-en-la-playa_ev3651.html
https://entradas.ataquilla.com/ventaentradas/gl/
https://www.wegow.com/es-es/compra/lestrato-fest-2020#a_aid=fanmusicfest

REPORTAXE

Reservorio canino

TEXTO: PAULA CERMENO FOTOS: PABLO VAZQUEZ

O SECTOR DAS CANCEIRAS ReVuilololites)
se libra dos efectos da COVID-19, malia
que os cans son inmunes 4 enfermidade de
moda. Algunhas das consecuencias son as
adopcidns apalabradas que non terminan de
facerse efectivas, a escasa captacién de no-
vos socios co detrimento das feiras ou o in-
cremento das familias que piden axuda por
problemas econémicos.

Ademais, as protectoras tiveron que cancelar
os paseos dominicais, que secundaban unhas
70 persoas cada semana. «Iso fai que baixen
as adopcidns e os porfillamentos, que xur-
dian precisamente do carifio que algunhas
persoas lles collian aos cans que paseaban»,
explica Pepin Solleiro, tesoureiro de Aloig,
protectora de animais de Tui. Ese era un
momento idéneo para que o can e o poten-
cial dono se cofiecesen antes de dar o paso.
Tamén estaban pendentes os responsables da
organizacion, pois prefiren pecar de estritos
observando que clase de persoas estin inte-
resadas nas adopcidns: «Visitamos os fogares
e entrevistamos os solicitantes para asegurar-
mos o benestar do animal, polo que esiximos
asinar un contrato no que o nOVO responsa-
ble do can se comprometa a non telo atado ou
engaiolado e realizamos un seguimento para
asegurdrmonos de que se cumpra».

As precauciéns duplicanse de cara ao Nadal,
instando 4 poboacién a non adoptar por ca-
pricho. «Un can d4 moito traballo, case tanto
coma un fillo», sentencia Ali, voluntaria de
Villa Peixifio, unha casa particular onde du-
cias de cans e gatos viven en liberdade. «Aqui

non hai gaiolas, todos son libres e conviven
coa presidenta da asociacién e dona da casa».
En Aloia sinalan o aumento dos abandonos
despois das festas natalicias: «Sempre reco-
llemos cadelos de raza nos meses de febreiro
e marzo. Cachorros que por morder unha
alfombra ou ladrar polas noites xa non os
queren os que os levaron», explica Solleiro.
En 2019 computouse en Galicia o abandono
de 23.400 cans, un 23 % mais que en 2017,
segundo os datos da asociacién animalista
Liberal. Para evitar os abandonos, as asocia-
ci6éns levan anos loitando para que todos
os animais conten obrigatoriamente con
cadanseu chip identificador e se multe aos
donos que os desatendan. Desde os refuxios
insisten en que se poden facer mais cousas
para contribuir 4 causa ademais de adoptar,
suxerindo un catdlogo de acciéns efectivas
para lles tender unha man aos que nos dan
a patifia.

AFILIACION

Os socios son o sustento mdis importante e
estable das casas de acollida. No caso de Villa
Peixifio, ofrécese a posibilidade de afiliarse a
través da plataforma teaming.net, na que a
cota é compartida entre varias persoas para
que a achega sexa de tan s6 un euro ao mes.

Podemos facer unha achega econémica bus-
cando o nimero de conta na web do noso
refuxio favorito ou contribuir en especie con
alimentos, camas, xoguetes ou mesmo tra-
Pos, pois cousas como sabas e toallas vellas
poden ter unha segunda vida nos refuxios.

https://aloiaprotectora.org/
https://xn--villapeixio-beb.es/

REPORTAXE: RESERVORIO CANINO

ACOLLEMENTO

Acoller é unha experiencia parecida 4 adop-
cién, na que o chip segue a nome de pro-

tora que tamén se fai cargo dos gastos de
manutencién e médicos dos animais. «Son
comuns en cans que chegan 4s nosas mans
en malas condiciéns ou son moi maiores e
precisan un extra de carino e comodidade,
xa que os invernos no refuxio son frios», ex-
plica Pepin, que aconsella esta opcién como
paso previo 4 adopcién definitiva. A expe-
riencia pode durar semanas, meses ou anos.

Rescue Galicia estampa bolsa amisetas con
motivos caninos que vende a través da sua
péxina en Facebook; a protectora Aloia ten
4 venda, como cada ano, un calendario so-
lidario que pode adquirirse en clinicas vete-
rinarias, tendas e bares. Os Biosbardos acaba
de abrir A Trastenda de Parche, tenda virtual
e fisica durante as fins de semana (avenida
de Emilio Martinez Garrido, 6), con artigos
de segunda man. Tamén Villa Peixifio vende
pezas de decoracién, mobiliario e roupa.



https://rescuegalicia.protecms.com/
http://protectoraosbiosbardos.org/

REPORTAXE: RESERVORIO CANINO

IRENE GARRIDO PATON

Redactora

Esta beleza de can chdmase Odin e é un ca-
delén. Naceu o primeiro de outubro do ano
pasado e leva apenas uns meses no refuxio.
E un American Staffordshire Terrier, raza
catalogada, por desgraza, como potencial-
mente perigosa, polo que precisa de segu-
ro e licenza. E un cadelo grande de pelame
atigrado e pesa uns 25 quilos. No tocante
a0 caricter, é sociable con nenos e maiores,
pero ao ser tan novifio ainda esta a recibir
educacién para tratar con outros cans.

PORFILLAMENTO

Por unha modesta mensualidade (no caso da
Aloia, cinco euros) podemos asegurar as vaci-
nas e a limpeza parasitaria dun animal. Para
mais contacto, Villa Peixifio ofrece a posibili-
dade de levar para a casa os afillados durante
as fins de semana. «Paréceme a mellor op-
cién para eses nenos que piden un can polo
Nadal», apunta Ali, que fai fincapé na nece-
sidade de deixarnos aconsellar polo personal
das protectoras 4 hora de escoller un can.

VOLUNTARIADO

Podemos prestar parte do noso tempo para
alimentar, arrombar ou levar ao veterinario
un can recibindo unha recompensa en for-
ma de aloumifios. A maioria das protectoras
realizan estes labores polas maiids e facilitan
salvocondutos para os colaboradores, polo
que é posible axudar mesmo durante un pe-
che perimetral.

RescueGalicia | 653 348 573
rescuegalicia@gmail.com | f @ rescuegalicia

Foto: @SkdllDog


https://rescuegalicia.protecms.com
mailto:rescuegalicia%40gmail.com?subject=
https://www.instagram.com/rescuegalicia/
https://www.facebook.com/rescuegalicia/
https://rescuegalicia.protecms.com/animal/12545

HISTORIA DUNHA CIDADE

XU RXO_MARTI'NEZ GONZALEZ

Historiador

URBANO LUGRIS,
TITIRITEIRO

A voz parece sair da gorxa da mina. Os pi-
caros asustanse co alarido do monicreque do
dragén. Tras do escenario, no parque de Las
Cabaiias, en Peniche, érguese un home pra
revelar que todo é un xogo da imaxinacion.
As criaturifias amedréntanse madis ben pola
envergadura do titiriteiro. El é
Deste titan da cultura galega escoitei
varias anécdotas. A cada cal mais disparatada
pro todas dunha bo-

hemia extinta. Antén

Patifio, en Urbano

Lugris (viaxe ao cora-

z6n do océano) (2007),

recolle un feixe delas

a car6n dun estudo da

stia obra e un relato

da sda vida.

A pintura de Lugris

fascina. Os simbolos inundan os nosos ollos.
O detalle hipnotizanos. Un océano de claves
como xeroglificos. E asi pasamos as horas fi-
tando nos lenzos e murais. Que magnifico o
dedicado a Vigo no antigo grande hotel da
Porta do Sol! O pintor doma o preciosismo
cunha man poderosa, firme no pulso e habil
no debuxo. Por veces, nos seus lenzos senti-
monos entre os dentes dunha balea que, como

lle sucedeu ao profeta Xonds, nos leva aos fon-
dos abisais e nos devolve 4 incerta vida real.

Se eu fose alguén, proporia un cartel 4 porta
do museo: «Prohibido entrar con reloxo». S6
asi, lonxe da obsesién polo cilculo do tempo,
gozariamos entre os peixes, as buguinas e os
barcos afundidos creados por Lugris. Despois
sairiamos 4 superficie pra coller aire. Mais
practiquemos o hibito de desentedernos do
calendario e sermos nds ante a obra de arte,

tal e como como recomendou John Berger.

Lugris tivo estudio preto da taberna do Eligio,
lugar que frecuentaba. O corpo rendiase, en-
tre cunca e cunca, ante unha mente extraor-
dinaria. Pro quen nos dera escoitalo recitar os
poetas clasicos, en grego ou latin, co rouco do
peito e os beizos malvas! Pra pagar os vifios
desefiaba unha serea no pano da mesa. Morreu
un 23 de nadal do 1973 no Nicolés Pena, hos-
pital de beneficencia. O negro impixose so-
bre a cor viva. A ldpida, posta polo Concello
de Vigo no cemiterio
. de Pereird, mostrase
cunha 4ncora pintada.
A mesma coa que asi-

naba as sdas obras.

A escritura de Lugris
tamén engaiola. Os
textos estin hoxe
ao alcance grazas a
ddas publicaciéns de
Alvarellos Editora. Repasen eses versos de
ouro e esas prosas de diamante. Déanlle unha
oportunidade. Despois, vencellen as letras
coa pintura. Urbano Lugris acompaiou
como titiriteiro o grupo de teatro La Barraca,
de Garcia Lorca. Os dous comparten espazo
na foto que tefio diante mifa. As misiéns pe-
dagdxicas da Republica que levaron cultura a
aldeas e vilas. Hoxe precisa volver 4s cidades.

VI FESTIVAL PEQUEARTIKQ .

=4
Unha programacién na que temos a oportunidade de ver en
accién as compaiias teatrais Alodeyd, Avento, Caramuxo,
Inventi, Migallas, Magia en la Manga, Tanxarina e Teatre de
la Caixeta. Todos estes grupos buscan enchernos de ilusién
para entrarmos de cheo no xogo das historias que nos vefien
contar. O programa estd artellado da seguinte maneira:

0 libro da selva, do sibado 19 ao mércores 23, 4s 18.00 h; o xoves 24, 4s
12.00 h. Para todos os publicos.

Son recuerdos, sibado 26, 4s 18.00 h. A partir dos 4 anos.

Merenda con pan de millo, domingo 27, 4s 18.00 h. A partir dos 3 anos.
Redondo, luns 28, 4s 17.30 h e 4s 19.00 h. Entre 1 e 4 anos.

Titiricircus, martes 29, 4s 18.00 h. A partir dos 3 anos.

A igualdade non ten truco, mércores 30, 4s 18.00 h. A partir dos 6 anos.
Ummm! Unha comedia musical... para chupar os dedos, xoves 31, 4s
12.00 h. A partir dos 3 anos.

Lugar: Sala Artika // Prezo: desde 6,00 €.

OUTONO LITERARIO E MUSICAL: CONTACONTOS

Sesiéns presenciais de contacontos para menifios con
Sandra Senra e Carmela Sieiro.

Data e hora: mércores 2,4s 17.30 h e 4s 18.15h // Lugar: Libros para sofiar
// Prezo: gratis // Idade recomendada: entre 0 e 3 anos // Inscricién: a
partir das 10.30 h do luns anterior 4 actividade, a través do enderezo elec-
trénico lps@kalandraka.com

A HORA DOS CONTOS:
RAPOSADAS
DE RAQUEL QUEIZAS

Proxecto de animacién 4
lectura no que diferentes
artistas coas suas maletas
cargadas de historias visitan
a biblioteca co fin de fomen-
tar entre o publico mais ca-
tivifio o gusto polos libros e
a lectura.

Data e hora: venres 11, 4s 18.00 h
// Lugar: Biblioteca Xosé Neira
Vilas // Prezo: gratis // Idade
recomendada: a partir dos 3 anos
// Inscricién: a través do enderezo
electrénico bpneiravilas@vigo.org
ou no teléfono 986 26 77 59.

O FIANDON

O Fiandén é un ser a medio
camifio e entre o humanos
e o ardcnido. Un ser que
canta, que conta, que xoga,
que baila, que ri, que imaxi-
na, que inventa... que crea e
recrea mentres tece no seu
recuncho unha arafeira de
encantos con fios coloridos.

Data e hora: domingo 13, &s
1200 h // Lugar: Auditorio
Municipal // Prezo: 5,00 € // Idade
recomendada: a partir dos 3 anos.

->


https://www.artikavigo.com/vi-festival-pequeartiko-de-nadal-titiricircus_ev3656.html
https://www.eventbrite.es/e/entradas-o-fiandon-vigocultura-116774147619

NA AXENDA DE AMOVIDA.GAL PODES CONSULTAR ESTES E OUTROS EVENTOS PARA PEQUERRECHOS EN VIGO

A SELVA
DO TEATRO

Entrar no teatro é entrar nunha mascarada,
un xogo de metamorfoses. A dramatis perso-
nae tras a que se oculta o elenco teatral pode
tomar a forma de persoas, animais, obxec-
tos... Tal e como lle pasou a Mowgli na xun-
gla, cada neno que entra na selva do teatro
asume os roles con naturalidade, entra no
xogo, fascinado por unha arte que resulta
unha auténtica escola de vida.

Este mes os pequenos tefien unha boa opor-
tunidade no VI Festival Pequeirtiko, do si-
bado 19 ao xoves 24 na con
especticulos de seis companias dirixindose
aos pequenos da casa. Nese contexto, Teatro
Avento Produciéns leva 4s tdboas O libro da
selva, de Rudyard Kipling. Unha das intér-
pretes, Rocio Salgado, explica por que se di-
rixen ao publico infantil: «O obxectivo é xe-
rar publico. Que o teatro se converta nunha
opcién do dia a dia, do mesmo xeito que ir ao
cine ou a un concerto». A actriz tamén sinala
que, na sua opinién, «o teatro € madis enri-
quecedor para eles, xa que os nenos son mais
inocentes, sinceros e agradecidos. Os adultos,
por medo a molestar, non preguntan nada».

Artika volve mostrar o seu compromiso
co publico familiar programando funciéns
teatrais a diario durante as vacaciéns natali-
cias. Pasando por esa sala méxica situada na
avenida da Beiramar, a rapazada volvera 4
escola coa mochila cargada de imaxinacion.

LAURA JUNCAL

Mestra e educadora

AS TUAS MOVIDAS

OUTRAS LUCES

BELEN ARIAS

UniversidaggaVigo

Participa! Envia a ta obra (fotografia, ilustracién, poema, relato, vifieta etc.) a revista@amovida.gal

Consulta as bases en amovida.gal/as-tuas-movidas



mailto:revista%40amovida.gal?subject=
https://amovida.gal/as-tuas-movidas/

Fondo de
Proxectos Culturais
Xacobeo 2021

